
PANTUN HARI GURU 

Tujuh belas tahun rindu tersemat, 

Tanjung Aru tempat berjumpa, 

Enam belas Mei tarikh keramat, 

Jasa guru jangan di lupa. 

 

Anak kancil pergi berguru, 

Tidak terbiasa kerja yang sia, 

Dari kecil diasuh guru, 

Agar dewasa menjadi manusia. 

 

Hendak berburu ke luar kota, 

Seluas alam bumi terentang, 

Tanpa guru siapalah kita, 

Ibarat malam tanpa bintang. 

 

Jalan ke barat berpilin-pilin, 

Cuaca redup menawar duka, 

Guru ibarat cahaya lilin, 

Menyuluh hidup tiap ketika. 

 

Angin menderu dengan sepoinya, 

Di anak tangga duduk berperikan 

Kasih guru akan muridnya, 

Masa dan tenaga rela korbankan. 

 

Meski Utarid kabur pandangannya, 

Hanya percaya kuasa Tuhan, 

Kasih murid akan gurunya, 

Gapai jaya di hari depan. 

 

Putik baru mekar di laman, 

Kembang kudup kumbang terikat, 

Hargai guru sepanjang zaman, 

Agar hidup beroleh berkat. 

 

Istana kota sebelas langkat, 

Tempat baharu Nakhoda Pekan, 

Sama kata sama sepakat, 

Hari guru mari raikan. 



 

 

Dipetang hari membeli sagu 

Sagu di beli bersama Baulu  

Selamat Hari guru buat cikgu 

Semoga cikgu riang selalu 

 
 

 

Setinggi gunung seluas lautan 

Dirimu ku sanjung penuh keikhlasan 

Baktimu guru jadi ingatan 

Mendidik kami tanpa balasan. 

 

 

Kaulah pendidik perwira bangsa 

Mendidik tanpa mengira masa 

Segala budi dan curahan jasa 

Tak akan dilupa terpahat sentiasa. 

 
 

 

 

 

 

 

  

 

 

 

 

 

 

 



 

 

 

Anak nelayan anak gembala 

Pekerjaan  warisan penyambung hidup 

Wahai putera puteri harapan bangsa 

Tuntutlah ilmu penyuluh hidup 

 

Anak gembala pulang petang 

Bela lembu dan juga kambing 

Nasihat guru jangan dibangkang 

Kelak hidup terumbang-ambing 

 

Budak-budak memancing di kali 

Pulang senja tiada rezeki 

Guru meminta tidak sesekali 

So, hari guru patut dirai 

 

Burung helang menyambar mangsa 

Gegak gempita seluruh desa 

Ajaran guru  ilmu berharga 

Semangat dan keihlasan demi anak bangsa 

 

Pantang dicabar laksamana Melaka 

Terus melompat  menghunus senjata 

Kejayaan dicapai memberi bahagia 

Semoga kecemerlangan terus bertahta 

 

Antara syabu dan juga ganja 

Dadah heroin lagi berbahaya 

Guru pencetus kegemilangan berganda 

Pelajar penggerak wawasan negara 

 

Daun nipah daun palas  

Diambil orang buat pemidai 

Pengorbanan guru tak perlu dibalas 

Ingatan berkekalan sudah memadai 

 



Anak Cina bermain tongkang 

Tongkang pecah dipukul taufan 

Sudah berjaya melakar kecemerlangan 

Jasa gurumu jangan  dilupakan 

 

Susu dituang sepenuh  gelas 

Buat hidangan waktu sarapan 

Ilmu dicurahkan tak minta dibalas 

Kejayaan berterusan itulah harapan 

 

Budak-budak berebut nira 

Nira masam  dicampur kunyit 

Jika berjaya pasti gembira 

Janganlah sombong menongkah langit 

 

Pak kaduk menyabung ayam 

Ayam kalah kampung tergadai 

Pelajar bermasalah banyaklah ragam 

Guru pening terus tersadai 

 

Biji saga buahnya keras 

Hendak makan balik ke rumah 

Hisap rokok dan ponteng kelas  

Amalan keji pelajar tak bermaruah 

 

Masak gulai lemak labu 

Sambil menyiang itik serati 

Guru pengganti ayah dan ibu 

Doa guru tuhan berkati 

 

Rajin sungguh anak petani 

Lepas membajak  mandi di perigi 

Budi bahasa amalan murni 

Guru dihormati tidaklah rugi  

 


